
 

Pyetje të bëra shpesh: Kontakt për mospërgjigje 
 
Çfarë është kontakti për mospërgjigje i censusit (Census Nonresponse Follow-up, NRFU 
ose “ner-fu”)? 

● Deri tani, njerëzit e kanë plotësuar censusin online, me postë ose me telefon. 
● Kontakti për mospërgjigje (NRFU) ndodh kur personat që kujdesen për censusin shkojnë 

në ato shtëpi që nuk e kanë plotësuar censusin ende.  
 
Kur fillon kontakti për mospërgjigje, dhe kur mbaron?  

● Kontakti për mospërgjigje do të fillojë më 6 gusht në Qytetin i Nju Jorkut. 
● Pjesa më e madhe e operacionit do të filojë më 11 gusht 2020. 
● Operacioni do të mbarojë më 30 shtator.  

 
Pse po fillon kaq vonë NRFU këtë vit?  

● Për shkak të COVID-19, Byroja Amerikane e Censusit e ka shtyrë procesin. Fillimi i 
NRFU është shtyrë nga mesi i majit për në mesin e gushtit. 

● Përveç kësaj, fundi i periudhës kur mund të përgjigjeni online, me telefon, ose me postë 
është shtyrë nga 31 korriku në 30 shtator 2020. 

 
A mund ta plotësoj censusin edhe pasi ka filluar NRFU?  

● Po, gjatë NRFU mund t'i përgjigjeni ende censusit online në My2020Census.gov, me 
telefon në 1-844-330-2020 ose me postë. 

● Në fakt, të gjithë banorët e Nju Jorkut duhet të përgjigjen TANI. 
 
Po nëse nuk dua që një person i censusit të më vijë në shtëpi?  

● Nëse nuk doni që një person i censusit t'ju trokasë te dera, duhet ta plotësoni censusin 
online, me telefon ose me postë para datës 11 gusht.  

● Nëse përgjigjeni plotësisht dhe saktë, ka shumë mundësi që të mos ju vijnë në shtëpi 
gjatë NRFU. 

 
Po nëse kam merak të flas me dikë ballë për ballë për shkak të COVID-19?  

● Nëse nuk doni ta bëni intervistën personalisht, mund t'i jepni personit të censusit numrin 
tuaj të telefonit për ta plotësuar me anë të telefonit. 

● Të gjitha përgjigjet për censusin janë plotësisht konfidenciale dhe të mbrojtura nga ligji 
federal. 

● Personi i censusit dhe Byroja e Censusit nuk do t'i ndajë përgjigjet tuaja me askënd 
tjetër - as me emigracionin; as me policinë; as me pronarin e shtëpisë; madje as me 
Qytetin e Nju Jorkut.  

 
Si do të kujdeset personat e censusit që të mos i vënë njerëzit në rrezik për shkak të 
COVID-19?  

● Të gjithë personat e censusit duhet të bëjnë trajnim në lidhje me distancimin social dhe 
në lidhje me protokollet e tjera për sigurinë dhe shëndetin para se të fillojnë punën nëpër 
lagje. Në mënyrë specifike, personat e censusit do të trajnohen që:  

○ Të mbajnë gjithnjë maskë 
○ Të mos futen asnjëherë brenda në shtëpi 
○ Të qëndrojnë 6 këmbë (2 metra) larg kur bëjnë intervista  
○ Të kenë zakone të mira higjiene, si për shembull të lajnë shpesh duart 



 

○ Të gjithë do të kenë me vete higjenizant duarsh  
○ Nuk do të shkojnë në punë nëse nuk ndihen mirë 

 
Po nëse personi i censusit nuk flet gjuhën e familjes sime?  

● Nëse personi i censusit nuk e flet gjuhën tuaj, mund të kërkoni një vizitë tjetër nga një 
person i censusit që e flet gjuhën tuaj.  

● Personat e censusit do të kenë materiale me vete që të kuptojnë gjuhën e familjes suaj. 
○ Për shembull, do të jeni në gjendje të tregoni me gisht gjuhën në një letër për t'i 

treguar personit të censusit se cilën gjuhë flisni.  
● Ka udhëzues gjuhe dhe video online në 59 gjuhë të tjera jo-anglisht, ku përfshihet edhe 

gjuha amerikane e shenjave, braili dhe shkronjat e mëdha, për t'ju ndihmuar të 
plotësonio Censusin 2020. https://2020census.gov/en/languages.html  

● Qendrat e asistencës për pyetësorin e censusit kanë staf që mund t'ju ndihmojë në 13 
gjuhë të ndryshme. https://2020census.gov/en/contact-us.html 

 
Si mund ta kuptoj që një person është punonjës i Byrosë Amerikane të Censusit?  

● Nëse një person i censusit ju vjen në shtëpi, fillimisht kontrolloni për t'u siguruar që kanë 
një dinstiktiv identifikimi të vlefshëm me fotografi, shenjën e Departamentit Amerikan të 
Tregtisë, dhe një datë skadence. 

● Gjithashtu mund të telefononi 212-882-7100 për të folur me një përfaqësues të Byrosë 
së Censusit dhe për ta identifikuar personin që ju ka ardhur te dera. 

● Mundësia që një person i censusit t'ju vijë te dera ulet nëse i përgjigjeni vetë plotësisht 
dhe saktë censusit.  

● Ndiqni këto linqe për të mësuar më shumë rreth personave të censusit dhe mënyrës se 
si mund t'i identifikoni ata. 

 
A ka pyetje të caktuara që personat e censusit supozohet të mos i bëjnë?  

● Personat e censusit nuk duhet të pyesin asnjëherë për:  
○ Statusin e emigracionit apo statusin e shtetësisë 
○ Lejen e drejtimit të automjetit apo mjetin e identifikimit shtetëror  
○ Numrin e Sigurimeve Shoqërore ose Numrin ITIN 
○ Numrin e llogarisë bankare ose numrat e kartave të kreditit 
○ Asnjë gjë që ka të bëjë me ndonjë parti politike 
○ Paratë ose donacionet 

● Nëse mendoni se ju është afruar dikush i cili nuk është person i censusit, ju lutemi 
raportojeni këtë te linja telefonike shumëgjuhëshe e Office of New Americans në 
1-800-566-7636. 

 
A është mirë të flas me personin e censusit nëse nuk kam dokumente? 

● Nuk është problem. Censusi nuk ju pyet për statusin e emigracionit apo në lidhje me 
shtetësinë.  

● Përgjigjet tuaja nuk mund të ndahen me autoritetet e emigracionit, policinë apo ndonjë 
agjenci tjetër të zbatimit të ligjit. 

 
Si ta kuptoj nëse personi i censusit do t'i mbajë të sigurta informacionet e mia?  

● Personat e censusit do t'i mbajnë të sigurta informacionet tuaja.  
● Punonjësve të Byrosë së Censusit u kërkohet me ligj t'i mbajnë informacionet tuaja 

konfidenciale, sipas ligjit federal.  

https://2020census.gov/en/languages.html
https://2020census.gov/en/contact-us.html
https://www.youtube.com/watch?v=kxmDW-9XUc4
https://2020census.gov/en/census-takers.html
https://www.youtube.com/watch?v=m3sHIfua8Vk&feature=emb_title


 

● Nëse shkelin Titullin 13, ata përballen me 5 vite burg dhe një gjobë deri në $250,000.  
 
Prej nga janë personat e censusit?  

● Personat e censusit janë nga Nju Jorku. Ata janë punësuar nga komunitetet vendëse 
dhe shpesh punojnë në po ato komunitete ku jetojnë. Personi i censusit mund të jetojë 
vetëm disa metra larg jush ose madje mund të jetë komshiu juaj.  

  



 

Si ta kuptoj nëse ka ardhur apo jo një person i censusit në shtëpinë time nëse kam qenë 
jashtë ose kam qenë në punë?  

● Nëse ndodh që të mos ketë njeri në shtëpi kur vjen personi i censusit, atëherë ai do të 
lërë një shënim për të treguar që ka ardhur. Në atë shënim do të ketë informacione se si 
të përgjigjeni online, me telefon ose me postë.  

● Mund të telefononi 212-882-7100 për të verifikuar statusin e punësimit të një personi të 
censusit.  

 
Çfarë ndodh nëse nuk i përgjigjem plotësisht pyetjes së një personi të censusit ose nëse 
i kapërcej disa pyetjeve të caktuara? A do të ketë ndonjë lloj kontakti nga një person 
tjetër i censusit? 

● Çdo shtëpi duhet të përpiqet ta plotësojë pyetësorin plotësisht. Por nëse nuk e dini 
përgjigjen ose doni të mos u jepni përgjigje disa pyetjeve, personi i censusit do të 
vazhdojë me intervistën.  

● Ka disa gjëra që duhen me patjetër: adresa juaj, emri dhe numri i personave që jetojnë 
në shtëpinë tuaj. 

● Ka një numër minimal pyetjesh që duhet t'u jepet përgjigje, që formulari të konsiderohet 
“i plotësuar”. 

● Nëse u përgjigjeni më shumë pyetjeve, ka më pak mundësi që dikush t'ju trokasë te 
dera. 

● Pyetja në lidhje me gjininë mund të anashkalohet. 
● Personat e censusit do të mbledhin informacion për të gjithë njerëzit që jetojnë në 

banesë. Ata do t'ju kërkojnë që të raportoni të gjithë ata që jetojnë në shtëpinë tuaj, edhe 
nëse nuk kanë lidhje familjare me ju.  

● Duhet të jepni informacion për të gjithë ata që jetojnë në shtëpi. Nëse nuk mund të jepni 
informacion në lidhje me një pjesëtar të familjes që jeton në shtëpinë tuaj, atëherë ai 
pjesëtar i familjes duhet të përgjigjet vetë online, me telefon ose me postë. 

 
A mund të më ndihmojë fëmija im (nën 18 vjeç) si përkthyes nëse personi i censusit nuk 
e flet gjuhën time? Apo duhet që një person tjetër i censusit të kthehet në atë adresë për 
të marrë përgjigjet e mia? 

● Po, një fëmijë mund ta ndihmojë prindin si përkthyes. Nëse nuk ka asnjë person të 
disponueshëm për të ndihmuar me përkthimin dhe ka një vështirësi gjuhësore, personi i 
censusit do t'ia kalojë çështjen një personi tjetër të censusit që e flet atë gjuhë.  

 
Për njerëzit që janë zhvendosur jashtë NYC për shkak të COVID-19-it dhe e kanë 
plotësuar censusin duke vendosur një adresë të dytë, jashtë NYC, si shtëpinë e tyre 
kryesore, si mund t'i ndryshojnë përgjigjet dhe të shënojnë që në fakt jetojnë në NYC? 

● Nuk është e mundur t'i ndryshoni përgjigjet në census nëse i keni dërguar tashmë. Nëse 
e keni plotësuar censusin në një vend tjetër, do t'ju duhet ta plotësoni censusin përsëri 
për shtëpinë ku kaloni zakonisht shumicën e kohës (nga 1 prilli 2020).  

● Njerëzit mund të japin disa përgjigje. Byroja e Censusit ka një proces për t'u siguruar që 
të mos llogariteni dy herë.  

● Gjithsesi, Byrosë së Censusit i duhet një përgjigje e plotë për të dyja banesat. Këtu 
përfshihen edhe shtëpitë e pushimit që tani janë bosh. Byroja e Censusit ka një 
fletëpalosje, në të cilën ky proces shpjegohet më me hollësi.  

 

https://drive.google.com/file/d/1nDEAIcG2GUU5BeFyGt_0DfEussBH07JB/view?usp=sharing
https://drive.google.com/file/d/1nDEAIcG2GUU5BeFyGt_0DfEussBH07JB/view?usp=sharing


 

  



 

Sa herë do të më vijë në shtëpi një person i censusit? Sa shpesh do të vijë?  
● Personat e censusit do të përpiqen t'ju kontaktojnë disa herë kur ka më tepër mundësi 

që ju të jeni në shtëpi. Ata duhet të marrin përgjigje për çdo shtëpi.  
● Pasi një shtëpi ta ketë plotësuar censusin, mund të bëhen vizita të tjera për t'u siguruar 

që të jenë marrë të gjitha të dhënat e nevojshme.  
● Vizitat mudn të ndodhin në mbrëmje dhe gjatë fundjavave. 

 
Çfarë ndodh nëse nuk i përgjigjem ndonjë prej kërkesave të pesonave të censusit? A do 
të jetë përsëri në gjendje Byroja e Censusit t'i marrë informacionet e mia?  

● Personat e censusit mund të jenë në gjendje t'i marrin informacionet nga njerëz të tjerë 
(si për shembull nga komshinjtë tuaj), por kjo është alternativa e tyre e fundit dhe 
zakonisht është më pak e saktë. 

○ Është përllogaritur se 15 përqind e popullsisë “zhduket” gjatë këtij procesi, i cili 
quhet imputim. Kjo do të thotë se financimi që meriton gjyshi ose fëmija juaj 
mund të mos vijë nëse censusi nuk plotësohet si duhet. Mos harroni se censusi 
ka caktuar 1.5 trilionë dollarë financim federal për shkollat, spitalet dhe qendrat 
për të moshuarit. 

● Përveç kësaj, mund të jetë e nevojshme që Byroja e Censusit të përdorë regjistrime të 
tjera ekzistuese qeveritare për shtëpitë që nuk përgjigjen. 

 
A mund të flas me personin e censusit pa e hapur derën?  

● Mund ta bëni këtë, por mbase është mirë ta lini derën pak hapur në mënyrë që të mos i 
thoni informacionet me zë shumë të lartë. Personat e censusit do të kenë një mjet 
identifikimi të Censusit dhe do të jenë me maskë. 

● Gjithashtu mund të kërkoni që ta bëni intervistën në një vend tjetër, si për shembull 
jashtë.  

● Si përkujtues, mund ta plotëson formularin e censusit edhe online ose nëpërmjet 
telefonit.  

 
A do të kontaktojë Byroja e Censusit menaxherin e pronës sime para se të vijnë personat 
e censusit?  

● Kur është e mundur, personat e censusit do të kontaktojnë menaxherët e pronave para 
ose gjatë kohës që bëjnë intervistat. Arsyeja për këtë është për t'u siguruar që të 
shkojnë në çdo shtëpi. 

 
A do të dërgohen më shumë se një person censusi në një ndërtesë?  

● Po.  
 
A do të jetë në dijeni roja im që ta lejojë personin e censusit të futet?  

● Të gjithë punonjësit e censusit do të kenë një mjet identifikimi të vlefshëm të Censusit. 
 
Po apartamentet në bodrum? Si do ta kuptojnë personat e censusit si të futen, sidomos 
në banesat që janë ndarë në mënyrë të jashtëligjshme? 

● Personat e censusit janë trajnuar që të gjejnë të gjitha banesat e mundshme në çdo 
adresë. Nuk ka rëndësi nëse apartamenti është i ligjshëm apo jo, kush e ka marrë me 
qira, apo ndonjë gjë tjetër - rëndësi ka nëse jetojnë apo jo njerëz aty.  

 



 

  



 

A do t'i zbatojnë personat e censusit rregullat e banesës sime? Në banesën time mund të 
jetë e nevojshme që personi i censusit të takohet me njerëzit në korridor ose në një 
ambient të përbashkët, dhe mund të jetë e ndaluar që personi i censusit të sillet rrotull 
lirshëm në ndërtesë.  

● Personat e censusit do të ndjekin udhëzimet shtetërore dhe lokale për shëndetin. 
Personat e censusit do të mbajnë gjithnjë maskë. Ata do të përpiqen në maksimum të 
zbatojnë rregullat e banesës. 

 
Si planifikon NYCHA që të merret me personat e censusit? Çfarë udhëzimesh u jep 
NYCHA menaxherëve të pronave, administratorëve të qirave dhe qiramarrësve?  

● NYCHA sigurohet që të gjithë të kenë informacionet që u duhen për të bashkëpunuar 
me Censusin 2020. Menaxherët e pronave, administratorët e qirave dhe qiramarrësit po 
informohen në lidhje me kohën për NRFU, çfarë duhet të bëjnë, çfarë po bën Byroja e 
Censusit për t'u mbrojtur nga COVID-19 dhe si të shmangen mashtrimet. 

● Që prej vjeshtës së vitit 2019, NYCHA ka filluar t'i edukojë qiramarrësit se si ta 
plotësojnë censusin online ose me telefon duke dhënë mësime, duke u shkruar të gjitha 
shtëpive, duke dërguar njoftime, nëpërmjet mediave sociale, si edhe duke kontaktuar 
nëpërmjet administratorëve të qirave. Duke pasur parasysh pandeminë COVID-19, 
NYCHA do të vazhdojë të nxitë plotësimin online si mënyrën më të sigurt për të marrë 
pjesë në Censusin 2020.  

 
A mund të më tregoni një foto se si duket dinstiktivi i personave të censusit? 

● Për arsye sigurie, Byroja e Censusit nuk e ndan këtë imazh me grupet e jashtme. 
● Megjithatë, personat e censusit do të kenë mjet identifikimi ku tregohet emri, fotografia e 

tyre, një shenjë e Departamentit të Tregtisë dhe një datë skadimi.  
● Gjithashtu mund të telefononi 212-882-7100 për të parë nëse është vërtet person i 

censusit. 
 
Cili është numri i telefonit që duhet të telefonojnë banorët e Nju Jorkut për të kontrolluar 
nëse personi që troket te dera është vërtet personi i censusit? 

● Fillimisht shikoni nëse ka mjet identifikimi të vlefshëm të censusit. Më pas telefononi 
212-882-7100 për të verifikuar nëse është vërtet person i censusit. 

 
A do të numërohen njerëzit që janë pa stretë, të cilët jetojnë jashtë? A do të fillojë kjo më 
22 shtator sipas këtij dokumenti? 

● Byroja e Censusit ka një operacion special për këtë. Ai zgjat nga 22 shtatori deri më 24 
shtator.  

 
A do të llogariten përgjigjet e anketës, që janë marrë nga personat e censusit, kundrejt 
përqindjes së “vetë-përgjigjeve” të NYC edhe pse janë përfshirë personat e censusit? 

● Përgjigjet që janë mbledhur nga personat e censusit do të llogariten kundrejt numrit të 
popullsisë së NYC, por nuk do të llogariten kundrejt përqindjes së vetë-përgjigjeve. 

 
A mund të jepni një kopje të shënimit që do të lënë personat e censusit në rast se nuk e 
kontaktojnë dot një shtëpi? 

● Ju lutemi shikoni një model të Shënimit për Vizitën këtu. 
 
A do të jenë nga Qytetin e Nju Jorkut shumica e personave të censusit? 

https://drive.google.com/file/d/19im3yWbTIhut-nzN99SLMSYutGFuaPKm/view?usp=sharing


 

● Po, shumica e personave të censusit që punojnë në NYC, jetojnë në NYC.  


